
REPUBLIKA MAKEDONIJA

SOVET NA JAVNITE OBVINITELI NA REPUBLIKA MAKEDONIJA



 br. 02-209/3
 Skopje,28.09.2017 godina

Zapisnik od дваесет и осма sednica na Sovetot na Javnite obviniteli na Republika Makedonija odr`ana na 28.09.2017 godina. 
Prisutni:
г. Коле Штерјев Претседател на Советот
г.Петар Аневски член
г-ѓа Јасна Жежова член

г.Љубомир Јовески член

г.Меџит Јусуфи член

г-ѓа Деса Пауновска член
г-ѓа Фиданка Рајевска член

г.Коле Штерјев член

Pretsedatelot na Sovetot na javnite obviniteli na Republika Makedonija, g-дин Коле Штерјев  konstatira[e deka na sednicata se prisutni мнозинството ~lenovi na Sovetot, so [to se ispolneti uslovite za odr`uvawe na дваесет и осмата  sednica na Sovetot.
Pretsedatelot na Sovetot go predlo`i sledeniot dneven red:

Dneven red

1. Разгледување и усвојување на Извештајот за активностите на Јавното обвинителство за гонење на кривичните дела поврзани и кои произлегуваат од содржината на незаконското следење на комуникациите за период од шест месеци од 15.03.2017 до 15.09.2017 година, како и разгледување на Извештаите на Јавното обвинителство за гонење на кривичните дела поврзани и кои произлегуваат од содржината на незаконското следење на комуникациите за период од 15.03.2016 до 15.09.2016 и 15.09.2016 до 15.03.2017 година.
2. Разно
            Претседателот на Советот г-дин  Коле Штерјев  ја отвори  дваесет и осмата  седница и воедно го предложи дневниот ред со напомена дека на седницата ќе се усвојат предходните два извештаја на  Јавното обвинителство за гонење на кривични дела поврзани и кои произлегуваат од содржината на незаконското следење на комуникациите.  Вака предложениот дневен ред беше усвоен од страна на членовите на Советот, по што од страна на Претседателот на Советот г-дин Коле Штерјев  беше даден збор на  Јавниот обвинител г-ѓа  Катица Јанева.
           Јавниот обвинител на Јавното обвинителство за гонење на кривични дела поврзани и кои произлегуваат од содржината на незаконското следење на комуникациите г-ѓа Катица Јанева се заблогодари на поканата и воедно ги запозна членовите на Советот со содржината на Извештајот за периодот од 15.03.2017 до 15.09.2017 година. Воедно истакна дека овој извештај е сублимат на предходните два извештаја, ги запозна членовите на Советот со бројот на новите истражни дејствија, бројот на кривични предмети, за ресурсите со кои располага СЈО, за истражниот тим потенцирајќи дека сите јавни обвинители својата работа ја вршат крајно професионално и стручно и покрај секојдневните притисоци со кои се среќавале. Во поглед на соработакта со другите институции во Р.Македонија истакна дека некои од нив обвиваат соработка или пак истата  ја отежнуваат, и како пример ја посочи Народната банка на Република Македонија. Во врска со меѓународната правна помош истакна дека со повеќе земји од регионот се има соработка во врска со сузбивање на криминалот и корупцијата. Воедно  истакна дека како проблем се јавува одолговлекувањето на странките но се надева дека судот ќе ги собере сите обвинети за што поскоро бидат решени сите започнати предмети..

              Од како заврши со своето излагање, Претседателот на Советот г-дин Коле Штерјев отвори дискусија по оваа точка од дневниот ре.

           Збор зема г-дин Петар Аневски кој позитивно го оцени извештајот на СЈО, но притоа истакна неколку забелешки и упати свои размислувања во врска со измените на Законот за заштита на сведоци, и воедно се осврна на чл. 22 од законот за СЈО во врска со крајниот рок за покренување на обвинение и дека рокот од 18 месеци е поминат. Запраша дали ќе се продолжи рокот на СЈО, со што би можело и да се продолжи со истрагите и како тоа законски би се решило.

             Јавниот обвинител г-ѓа Катица Јанева истакна дека во врска со законот за  заштитата на сведоци била формирана работна група при Министерството за правда и дека согласно Уставот на Р.Македонија ќе се најде решение за овој закон. Во врска со членот 22 од Законот за Советот истакна  дека СЈО и понатаму ќе продолжи со својата работа, дека ќе постапува по започнатите предмети и се надева дека исто така согласно Уставот ќе се најде место за СЈО во правосудниот  систем на Р.Македонија.

             Г-ѓа Фиданка Рајевска го поздрави напредокот на СЈО во поглед на нивната работа, стручност, професионалност   за подигнување на голем број на обвиненија и смета дека сега треба да се остави на времето и на судовите сите предмети да имаат своја разврска. Понатаму се осврна на членот 22 од Законот за СЈО во  делот на страна 2 од извештајот на СЈО во врска со различните толкувања од страна на стручната јавност истакнувајќи дека нема потреба од многу толкувања кога одредбата е јасна.

          Јавниот обвинител г-ѓа Катица Јанева истакна дека уште од самиот почеток била свесна дека овој член од законот ќе биде проблематичен, но истакна дека ставот на СЈО е јасен и дека во периодот што следи СЈО и понатаму ќе отвара истраги доколку се утврди дека лицата извршиле кривично дело, ќе продолжи со обвиненија и дека незнае како ќе се одвива ситуацијата во судовите.

             Г-ѓа Фиданка Рајевска истакна дека не е спорно дека согласно законот може да се отвараат предистражни постапки, но останува отворено прашањето со рокот и дали СЈО има надлежност да ги даде предметите на друго јавно обвинителство за да постапува по истите. Воедно истакна дека  во извештајот стојат само бројки и проценти, кои по себе не зборуваат многу со што се добива впечаток дека Советот не е доволно информиран за разлика од јавноста и медиумите.
         Јавниот обвинител г-ѓа Катица Јанева истакна дека нема да се даваат предметите по други јавни обвинителства, дека ќе се отвараат нови пред истражни постапки и обвиненија и дека за се друго Советот ќе биде известен во наредниот извештај на СЈО. Во поглед на забелешката смета дека во моментот нема друго решение,а воедно од Советот побара извештај од друго јавно обвинителство како на пример од ОЈО ГОКК, за да види како тие го изготвуваат извештајот и какви информации доставуваат.
          Г-ѓа Фиданка Рајевска истакна дека не треба да се прават споредби, дека сепак СЈО има посебен статус и посебна мисија.

        Јавниот обвинител г-ѓа Катица Јанева истакна дека СЈО нема посебна мисија ниту пак статиус, дека тоа е гонење на кримниналот во секој аспект.

         Г-ѓа Даса Пауновска истакна дека организираноста на ОЈО ГОКК и СЈО е различна, истакна дека преку ЈОРМ Советот може да изврши контрола за работата на било кое јавно обвиниетлство, но за СЈО тоа не е случај да се изврши увид на работата на тој начин. Па смета даке од таа причина колешката го формулирала прашањето на тој начин.
         Јавниот обвинител г-ѓа Катица Јанева истакна дека сака еднаков пристап.

         Г-ѓа Јасна Жежова се забалгодари на исцрпното излагање и воедно се осврна на делот за работата поточно соработката со другите државни органи, конкретно кои државни органи не соработуваат доволно или пак прават опструкции во работата на СЈО.

     Јавниот обвинител г-ѓа Катица Јанева истакна дека побарани се податоци од други државни органи и истите се доставуваат на 30-от ден од писмениот поднесок од страна на СЈО, со писмо дека не е јасно што се бара од нив, со што добиваат уштев 30 дена се со цел да се одолговлекува постапката. Но истакна дека од месец јуни состојбата мелку е надмината и се подобрува.

         Г-ѓа Фиданка Рајевска се осврна и на делот за финансиското работење на СЈО посебно на последниот пасос  истакнувајќи дека е премногу општ и нетранспарентен.

       Јавниот обвинител г-ѓа Катица Јанева истакна дека поголем дел од стредствата потрошени се на закуп на просториите каде се сместени, потоа за набавка на соодветен софтвер за заштита на податоците за што било потребно да се адаптира и посебна просторија во обвинителството.
      Г-дин Меџит Јусуфи го дели мислењето со колегите дека Извештајот на СЈО треба позитивно да се оцени и воедно постави две прашања и тоа во врска со предистражните постапки дали се работи за нови набавени материјали или за стари, и постави прашање во врска со предметот “МОНСТРУМ” до каде е постапката  и дали  се чека донесувањето на Законот за заштита на сведоци.
       Јавниот обвинител г-ѓа Катица Јанева истакна дека сите јавни обвинители во СЈО, како и целиот истражен тим ги анализираат сите предмети, дека за се има службени белешки и дека дел од тимот работи и на предметот “МОНСТРУМ” . исаткна дека се преслушани голен број на транскрипти и дека во овој период ќе се одлуќи кога ќе се превземат овие случаи. Исаткна дека предистражнаат пстапка стоела бидејќи се немало време и капацитет, како и финансиски средста. Истакна дека во овој  период работите се движат во добра насока, но од сега да се каже какви ќе бидат одлуките рано е да се каже и дека се анализираат сите докази за да се покренат обвиненија.
         Г-дин Љубомир Јовески истакна дека извештајот го изразува напредокот  на работата на СЈО и фазите во кои се подигнати обвиненијата. Истакна дека е дискутабилно да се дискутира за мандатот на СЈО. Во врска со анализата на предмети по кои постапува обвинителството, истакна дека во ниту еден извештај на останатите јавни обвинителства не се известувало за поединечни предмети. Истакна дека не треба да содржат процесни дејствија и дека се е релавантно, за да не се влијае на понатамошната постапка и тие податоци бидат злоупотребени. Истакна дека лично смета дека извештајот од страна на Советот треба да биде позитивно оценет.
        Претседателот на Советот г-дин Коле Штерјев истакна дека пред да го стави на усвојување извештајот на СЈО, истакна дека Законот за заштита на сведоци ќе биде донесен, а во поглед на членот 22 од Законот за СЈО смета дека полошо од тоа дали ќе се работат предметите и по завршувањето на рокот на СЈО, ќе биде да престанат да се работат. Истакна дали тоа ќе биде СЈО или СЈО ќе се интегрира во склопот на Јавното обвинителство на Р.Македонија како едно обвинителство не е битно. Смета дека не треба да се застане со работа на СЈО. Во поглед на опструкциите од страна на судовите истакна дека се видливи, но дека истите се редовна појава и со останатите јавни обвинителства.  Смета дека треба да се најде пас за дневна комуникација помеѓу СЈО и Советот и да не се стави Советот на листа дека прави опструкција на рабоатата на СЈО.  
          Пред да се оди со усвојување на извештајот, Јавниот обвинителг-ѓа Катица Јанева ја напушти седницата.

          Заклучок: Од страна на членовите  на Советот едногласно беше усвоен Извештајот  за активностите на Јавното обвинителство за гонење на кривичните дела поврзани и кои произлегуваат од содржината на незаконското следење на комуникациите за период од шест месеци од 15.03.2017 до 15.09.2017 година.

        Од како никој незема збор Претседателот на Советот ја заклучи дваесет и осмата седница на Советот.
       Zapisnikot go vodel   
       Asparuh Misajlovski

        Генерален Секретар

SOVET NA JAVNITE OBVINITELI

  NA REPUBLIKA MAKEDONIJA

 PRETSEDATEL

                                Коле Штерјев
